
Überall nur noch Baustellen ...! 
Vo Züri bis St. Galle, bruuchsch kä Angscht vor Radarfalle 

Äs Foti gitt's drum keis, well's dauernd staut uf dr A 1 

Was aktuell fählt uf dä Baustelle, sind die rotgewandete Gselle 

Diä tüend sich hütt is Füüschtli lache und mit eus schön Fasnacht mache 

 

Nid nur uf äm Rieme wird vill baut, au euses Probelokal isch starch ergraut 

Füfzgi isch si, d'Holzbaragge, wo d'Tamboure nächschtens müend abwragge 

Renoviere lohnt sich leider nüme, und wer tuet scho so vill im Lotto günne 

Aber we säged's amig: " ohni Gewähr", mir wüssed alli, es isch choge schwäär  

 

 
 

Eusi rotgekleidete Trummelgselle, hollemer weg vo dä "Highway"-Baustelle 

Diä fähled dänn deet und ihr stönd länger im Stau, was macht mer nid alles für dä 
Trummler- und Pfiifer-Neubau 

Gmeind und Bank hämmer uf eusere Siite, da müemer nümm drum umä riitte 

Bruuched nu no bitz Äxtra-Chohle, zum dä Bagger definitiv i d'Obermüli hole 

 

Mir setted bald s'neu Hüüsli baue, drumm tüemer fescht uf d'Trummle haue 

und nid fuul vorem TV hocke, sondern a dä Fasnacht um Spände locke 

Äs Nötli chäm eus grad rächt, dänn Trummle und Pfiife tümer nid so schlächt 

S'chunt nid druff aa ob än Grüne, än Blaue, meh das mer schnleunigscht chönd 
aafange baue 

 



Und leggeder än Violette uf dä Täller, wow das gäb än schöne Clique-Chäller 

Macht aber nüüt, wänn dää nid physisch häsch, mir händ dänk äs Konto, s'mues 
nid sii cash 

Sitzisch vor diinere Computer-Schiibe, tuesch "tambourenverein-elgg.ch" in 
Browser schriibe 

deete luege was mir alles mache und wänn's gfallt s'Portemonnée uufmache 

 

Mir wänd's au gar nid verhehle, d' Bau-Lüüt würed weniger uf dä Autobahn fähle 

Än wiitere Vorteil hett das grad au: er gäch nümm so lang, dä Autobahn-Stau 

40 Franke häsch zahlt, zum uf zwei Spuure z'parkiere? Da tuet ja wohl jede 
d'Nerve verliere.  

Das Gäld chönt mer doch vill vill besser dirigiere. Richtig, in Neubau vom 
Tamboureverein inveschtiere! 

 

Deswäge hämmer sofort reagiert und ä eigeti "Hüslineubau-Vignette" kreïert: 
 

Scho für 40 Franke gitt's bi eus ä 1a-Vignette 
2020 vo toote Autos, hochglanzpoliert, im Karo 
gschnitte und laminiert, dass d'Vignette nüme 
verrütsched. Wänn Sie sich per Konto-
Überwiisig mälded, chönd Sie grad zueluege, we 
sie dä Pöschtler bi Ihne in Brief-Chaschte leiht. 

 

Mir freued eus uf Ihri Spänd 

Tambourenverein Elgg im Zürcher Eulachtal 

PS: Mittwoch Abend geöffnet! 

 


